Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 21ain o Fai 2013, yn Ysgol Gymuned Cwm y Glo. 
1. Oherwydd methiant i benodi Cadeirydd ar gyfer y flwyddyn hon yn y cyfarfod blynyddol blaenorol, cymrodd yr Is Gadeirydd newydd, (HJ), y gadair a croesawodd pawb i’r cyfarfod, yn enwedig y gŵr gwâdd, Mr Gareth Roberts.
Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Nan Humphreys (NH), Cyngh. Eryl Roberts (ER), Cyngh. Richard Robinson (RR), Cyngh. Meirwen Lloyd (ML) ac Emma Williams (clerc).
Ymddiheuriadau: Cyngh. Meryl Green (MG), Cyngh. Brian Jones (BJ), Cyngh. Rhian Thomas (RhT), Cyngh. Clifford Williams (CW), Cyngh. Berwyn Jones (BeJ), Cyngh. Dylan Jones (DJ) a’r Cyngh. Delyth Tomos (DT),
2.
Sgwrs gyda Mr Gareth Roberts am bamffledi llwybrau cyhoeddus yr ardal: Diolchodd GR am y cyfle i gael dod i’r cyfarfod er mwyn codi ymwybyddiant am y gwaith mae yn ei wneud gyda Menter Fachwen i ddatblygu prosiect pamffledi y llwybrau cyhoeddus. Dywedodd fod y prosiect wedi mynd o nerth i nerth gyda llawer mwy o bamffledi newydd yn cael eu creu, hyn yn bosib trwy gyllid mae Menter Fachwen wedi ei hawlio. Mae’r arian wedi galluogi Menter Fachwen i’w benodi fel Cydlynydd y prosiect ac mae cynlluniau ganddynt i agor rhan gefn Caxton House fel canolfan gerdded ble bydd yr holl fapiau ar gael. Rhoddwyd caniatâd i GR gynnwys pamffledi Llanrug yn y ganolfan.

Aeth GR ymlaen trwy ddweud ei fod yn gweithio ar ail fersiwn o fapiau Llyn Padarn ac ardal Cymuned Llanddeiniolen. Dywedodd ei fod yn awyddus iawn i wneud yr un peth gyda Chymuned Llanrug ond mai yn y dyfodol fyddai hyn a byddai yn cysylltu eto ynglŷn â hyn. Fe fyddai angen straeon newydd ar gyfer ail fersiwn.

Eglurodd GR am brosiect mae yn ei wneud gyda Chyngor Conwy sef gwneud y mapiau yn ddigidol. Dywedodd bod ganddo ddiddordeb gwneud hyn gyda pamffled Llanrug hefyd. Rhoddwyd caniatâd iddo wneud hyn. 


Dywedodd GR ei fod ar fin dosbarthu mwy o bamffledi ar gyfer yr Haf. Diolchodd HJ iddo a gadawodd GR y cyfarfod.
3.
Datgan Buddiant Personol: Am ddatgelu buddiannau fel maent yn codi. 
4.
Cadarnhau Cofnodion: Cadarnhawyd cofnodion cyfarfod mis Ebrill gan nodi fod un gwall mai perchnogion ‘Clawdd Llwyd’ oedd yn gywir a dim perchnogion ‘Tan y Bryn’ fel a nodwyd o dan pwynt 5.
5.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Penderfynwyd trafod trefnu taith gerdded noddedig yng nghyfarfod mis Mehefin.
· Dywedodd HJ ei fod ef, ML a CW wedi bod yng nghae chwarae Glanmoelyn i weld pa ganghennau a ddylai gael eu torri. Penderfynwyd y byddai’r Clerc yn gofyn i Mr Pat McGuinness gysylltu gyda HJ i drafod y gwaith i’w wneud yno.
· Dywedodd HJ fod perthnasau i un o’r cerrig beddi a gafodd eu dymchwel wedi cytuno i’w ail gosod a bod y gwaith ymchwil wedi cyrraedd y pen gyda un arall. Dywedodd HJ ac AJ eu bod yn dal i symud ymlaen gyda’r gwaith yma.

· Dywedodd RR ei fod wedi cael cyfarfod safle arall ger Brynteg am y dympio sydd yn digwydd yno. Yn anffodus, gan mai perhnogion y tir sydd yn gyfrifol am hyn, nid oes dim gall yr asiantaeth ei wneud er ei bod yn effeithio ar berchnogion tir cyfagos. Dywedodd RR ei fod wedi mynd cyn belled a phosibl gyda’r mater yma ond y byddai yn parhau i gadw golwg ar y sefyllfa.
· Dywedodd Gynghorydd ei bod wedi cwyno wrth y Warden Cŵn am berchennog a’i gi a oedd yn baeddu yn reolaidd. Dywedodd ei bod yn bwriadu dilyn y gŵyn i fyny a gwirio fod y Warden wedi ymweld â chartref y perchennog.

· Dywedodd HJ ei fod angen eitem 15B(viii) o gyfarfod Ebrill er mwyn dilyn y mater i fyny gyda Chymdeithas yr Iaith.

· Penderfynwyd trafod arwyddion newydd yng nghyfarfod Mehefin.

6.  Cae Chwarae Cwm y Glo: Dim.
7.  Caeau chwarae Llanrug: Nant y Glyn a Glanmeolyn: Dim.
8. Llwybrau Cyhoeddus: Penderfynwyd pasio cŵyn am giât mochyn wedi malu ar lwybr cyhoeddus rhwng Cefn Llwyd a Bryn Eryr i Swyddog Llwybrau Cyngor Gwynedd.
9. Glanhau pentrefi Llanrug a Cwm y Glo: Dywedodd HJ y byddai yn gofyn wrth Mr Dafydd Whiteside Thomas os y byddai yn rhoi rhywbeth yn yr Eco ar gyfer cadw’r pentrefi yn daclus.
10. Cynllunio:

Ceisiadau Newydd:

· C13/0397/23/LL: Cais i roi estyniad blaen – Bryn Ffynnon, Ceunant: Dim Gwrthwynebiad.
· C13/0436/23/LL: Estyniad cefn – 1 Bryn Gro, Ffordd Glanffynnon, LLanrug: Dim Gwrthwynebiad.
Penderfyniadau ar geisiadau cynllunio:

· C13/0118/23/CR: Adnewyddu caniatad – Seiont Manor Llanrug: Caniatawyd gyda amodau.
· C13/0119/23/LL: Adnewyddu caniatad – Seiont Manor Llanrug: Caniatawyd gyda amodau.
11.
Cyllideb:
(a)Taliadau:
Cyflog



101087
£230.00


DW Lewis


101088
£500.00

Aelodaeth Un Llais Cymru
101089
£353.00

JD Roberts


101090
  £60.00

P McGuiness


101091
£320.00

HMRC Ionawr-Mawrth
101092
£205.80

Taith Patagonia

101093
  £50.00

Ysgol Gynradd Llanrug
101094
£200.00

Polisi Yswiriant 2013-14
101095
£865.78






         £2,784.58

(b) Derbyniadau: 
Incwm Angladdau 


£320.00





Torri Llwybrau



£965.50





Praesept
      

       £11,750.00






       

       £13,035.50

     12.
Y Fynwent:  
(a) Diogelwch: Dywedodd ML ac ER fod y darn sydd yn dod o’r ddaear ar brif giât y fynwent yn beryglus. Penderfynwyd nad oedd y gwaith peintio a wnaethpwyd arni o’r blaen wedi cael gwared o’r perygl ac y dylid cael gwared o’r darn hwn yn gyfan gwbl. Penderfynwyd gofyn eto am bris i wneud y gwaith yma ac am bris i beintio’r giatiau eraill ac am giât newydd yn y pendraw rhwng y ddwy fynwent.
(b) Cyffredinol: Dim. 
(c)  Incwm Angladdau: £320
13. Heddlu: Darllenodd HJ fanylion am ymgyrch ddiweddaraf yr Heddlu – i roddi stop ar yrrwyr anghyfreithlon.
   14. Materion gan y Cynghorwyr:    
· Dywedodd HJ fod CW wedi bod yn rhoddi sticeri ar geir a oedd wedi parcio am amser hir yn maes parcio’r sgwâr yn eu hatgoffa mai maes parcio tymor byr ydoedd. Roedd sgyrsiau gyda’r pobl hyn wedi darganfod bod camddealltwriaeth yn bodoli ymysg y trigolion lleol ynglŷn â phwy sydd gyda’r hawl i barcio yno ac am ba hyd. Awgrymodd HJ fod pawb yn ystyried y mater hwn erbyn y cyfarfod nesaf. Dywedodd HJ y byddai yn cael gair gyda GH am berchnogaeth y maes parcio gan fod bil terfynol am drethi wedi ei dderbyn amdano.
         15. Gohebiaeth:

(a)
Oddi wrth Cyngor Gwynedd:

· Uned Polisi Cynllunio ar y Cyd: Hysbysu’r Cyngor am ymgynghori fydd yn digwydd ar Gynllun Datblygu Lleol Gwynedd a Môn: Eglurodd HJ am y broses o gyflwyno sylwadau ar y cynllun. Aeth ER a chopi gyda hi.
· Uned Polisi Cynllunio ar y Cyd: Cynllun Datblygu Lleol Gwynedd a Môn.

· Bil treth – Maes Parcio £95.12 – Bil terfynol: Gweler eitem 14 uchod.
(b)
Eraill:

(i)
Y Sefydliad Coffa – Diolch am grant 2012-13.

(ii)
Un Llais Cymru – Copi diweddaraf o’r Llais: Rhoddwyd copïau i ML ac ER.
(iii)
Anfoneb gan P McGuinness - £240: Cytunwyd i’w thalu.
(iv)
Un Llais Cymru – Cadarnhau aelodaeth ac angen enwebu dau berson i fynychu’r cyfarfodydd: ML ac ER am fynychu’r cyfarfodydd.
(v)
Ysgol Gynradd Llanrug – Diolch am gyfraniad diweddar y Cyngor.

16.    Materion Eraill: Ethol Aelod newydd: Dywedodd y Clerc bod enw wedi ei dderbyn i lenwi’r sedd a’i bod yn y broses o gysylltu gyda’r gŵr hwn.

Penderfynwyd cyfarfod am 6.30 mis nesaf er mwyn cael penodi Cadeirydd ar gyfer 2013-14.

Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 18fed o Fehefin 2013, am 6:30yh, Y Sefydliad Coffa, Llanrug.

